
वसई, दि. २२ 
(वार्ताहर) : 
वसई-विरार शहर 
महानगरपालिकेच्या 
मुख्यालयात रविवारी 
आंतरराष्ट्रीय योग 
दिन उत्साहपूर्ण 
वातावरणात साजरा 
करण्यात आला. या 
निमित्त आयोजित 
विशेष योग सत्रात 
महापौर अजीव 
पाटील, 
महापालिकेचे 
पदाधिकारी, 
अधिकारी, कर्मचारी, 
विद्यार्थी तसेच 
नागरिकांनी मोठ्या 
संख्येने सहभाग 
नोंदवून योगाचे 
महत्त्व अधोरेखित 
केले.

महापालिकेच्या 
वतीने आयोजित या 
उपक्रमात पालघर 
येथील पतंजली योग 
समितीच्या तज्ज्ञ 
प्रशिक्षकांनी विविध 
योगासने, प्राणायाम 

आणि ध्यानधारणा यांचे 
प्रात्यक्षिकासह सविस्तर मार्गदर्शन 
केले. योगामुळे शारीरिक 
तंदुरुस्तीबरोबरच मानसिक 
स्वास्थ्यही सुदृढ राहण्यास मदत 
होते, असे प्रशिक्षकांनी यावेळी 
सांगितले. उपस्थितांना नियमित 
योगाभ्यासाचे आरोग्यदायी  
फायदे समजावून सांगण्यात 
आले.

कार्यक्रमाच्या प्रारंभी 
सर्व उपस्थितांनी सामूहिक 
योगाभ्यास करून 
आंतरराष्ट्रीय योग दिनाचा 

संदेश दिला. त्यानंतर प्राणायाम 
आणि ध्यानसाधनेच्या माध्यमातून 
निरोगी जीवनशैलीचा प्रसार 
करण्यात आला. दैनंदिन 
जीवनातील ताणतणाव कमी 
करण्यासाठी तसेच कार्यक्षमता 
आणि एकाग्रता वाढविण्यासाठी 
योग उपयुक्त असल्याचे यावेळी 

स्पष्ट करण्यात आले.
या प्रसंगी महापौर अजीव 

पाटील यांनी योगाचे सामाजिक 
आणि वैयक्तिक जीवनातील 
महत्त्व अधोरेखित केले. प्रत्येक 
नागरिकाने आपल्या दैनंदिन 
दिनचर्येत योगाचा समावेश 
करून निरोगी जीवनशैलीचा 
स्वीकार करावा, असे आवाहन 
त्यांनी केले. 

वसई-विरार महापालिकेत आतंरराष्ट्रीय योग दिन उत्साहात साजरा

इंग्रजी माध्यमाच्या 
बालवाटिकांविरोधात मराठी 

अभ्यास केंद्र आक्रमक
नवी मुंबई, दि. २२ 

(वार्ताहर) : नवी मुंबई 
महानगरपालिकेने इंग्रजी 
माध्यमाच्या बालवाटिका सुरू 
करण्याचा घेतलेला निर्णय 
मराठी भाषा आणि मातृभाषेतील 
शिक्षणासाठी घातक असल्याचा 
आरोप मराठी अभ्यास केंद्राने 
केला आहे.  यावेळी 
भाषाभ्यासक डॉ. प्रकाश परब 
यांनी मातृभाषेतील शिक्षणामुळे 
भाषेचे अस्तित्व टिकून राहते, 
असे सांगत मराठी 
बालवाड्यांच्या जागी इंग्रजी 
माध्यमाला प्राधान्य दिल्यास 
भविष्यात मराठी शाळांवरील 
संकट वाढू शकते, असा इशारा 
दिला. 


